
	1. ՀՀ ֆինանսների նախարարություն
	27.01.2023թ.

	
	N 01/34-3/1287-2023

	      Նախագծի վերաբերյալ հայտնում ենք հետևյալը․
Կարևորելով Հայաստանի Հանրապետությունում ֆիզիկական կուլտուրայի և սպորտի զարգացումը, այնուամենայնիվ, Նախագծի վերաբերյալ մեր դիրքորոշումը կարող ենք հայտնել նոր մարզադպրոցի կառուցման նպատակով կանխատեսվող ծախսերի և ֆինանսավորման աղբյուրների տեղեկատվության առկայության պարագայում։
Միաժամանակ, հաշվի առնելով Նախագծի 1-ին կետի բովանդակությունը (գույքի նվիրաբերություն)՝ առաջարկում ենք Նախագծի անվանումից հանել «նվիրատվություն» բառը, իսկ նախաբանից՝ նվիրատվությանը վերաբերող ՀՀ քաղաքացիական օրենսգրքի 594-րդ «Նվիրատվության պայմանագիր» հոդվածը։
	Ընդունվել է
Նախագծում կատարվել է համապատասխան փոփոխություն

	2. Կադաստրի կոմիտե
	24.01.2023թ.

	
	N ՍԹ/843-2023

	Նախագծի վերաբերյալ ունենք հետևյալ դիտողություններն ու առաջարկությունները.
 1. Հայաստանի Հանրապետության անշարժ գույքի տեղեկատվական համակարգի (ARPIS) տվյալների համաձայն՝ քաղաք Երևան, Կենտրոն վարչական շրջան, Հրազդանի կիրճ, 4 հասցեում գտնվող 01-006-0619-0021 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 3.9525 հա մակերեսով հողամասի, 678.35 քմ մակերեսով մարզահամալիրի և 270.0 քմ մակերեսով ավտոտնակների նկատմամբ գրանցված է «Հրազդան մարզահամալիր» ՓԲԸ-ի սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման N 2242732 վկայական):
 Նշված կադաստրային ծածկագրով հողամասն արտացոլված է կադաստրային քարտեզում, սակայն առկա է անհամապատասխանություն սեփականության վկայականում  նշված 01-006-0619-0021 կադաստրային ծածկագրով հողամասի մակերեսի (3.9525 հա), գծային չափերի և կադաստրային քարտեզի տվյալների (ըստ քարտեզի՝ 3.6932 հա) միջև, ուստի այն կադաստրային քարտեզում ճշգրիտ տեղադրելու համար անհրաժեշտ է սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը:
 Հաշվի առնելով վերոգրյալը, ինչպես նաև այն հանգամանքը, որ ըստ Նախագծի 1-ին կետի հողամասից բաժանվող մասի մակերեսը հետագայում չափագրման արդյունքում կարող է փոփոխվել, առաջարկում ենք Նախագիծը շրջանառության մեջ դնել վերը նշված հողամասը սահմանված կարգով երկու առանձին գույքային միավորների բաժանելու և դրանց նկատմամբ իրավունքների պետական գրանցում կատարելուց հետո:
2. Նախագծում նշված ամբողջ գույքի նկատմամբ գրանցված է «Հրազդան մարզահամալիր վարձակալական ձեռնարկություն» ՓԲԸ-ի (հետագայում անվանափոխված՝ «Հրազդան» կենտրոնական մարզադաշտ» ՓԲԸ) վարձակալության իրավունքը (անշարժ գույքի վարձակալության իրավունքի գրանցման 2002 թվականի փետրվարի 18-ի N 0107851 վկայական)՝ մինչև 2050 թվականը, հետևաբար առաջարկում ենք նվիրատվությունը ընդունել նշված վարձակալության իրավունքի դադարեցումից հետո։
	1. Ընդունվել է
Նախագծի 1-ին կետը խմբագրվել է։
Գույքի բաժանման ընթացքում կշտկվի առկա խնդիրները։


















2. Ընդունվել է
Առկա է դատարանի համապատասխան վճիռ իրավունքի դադարեցման վերաբերյալ, որը սահմանված կարգով կներկայացվի Կադաստրի կոմիտե։

	3. Կրթության, գիտության, մշակույթի և սպորտի նախարարություն
	24.01.2023թ.

	
	N 01/20.1/1259-2023

	Նախագծի վերաբերյալ առաջարկություններ ու առարկություններ չունի

	4. Քաղաքաշինության կոմիտե
	25.01.2023թ.

	
	N 01/11.4/699-2023

	Նախագծի վերաբերյալ հայտնում եմ, որ ՀՀ քաղաքաշինության կոմիտեն դիտողություն չունի:
Միաժամանակ առաջարկում եմ, Նախագծում ներառել նոր կետ Երևան քաղաքի Հրազդանի կիրճ N 4 հասցեում գտնվող շինության հետագա կարգավիճակի մասին։
	Չի ընդունվել
Հողամասը նվիրաբերվում է համայնքին՝ «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» ՀՈԱԿ-ի նոր մարզաբազայի կառուցման նպատակով։

	5. Երևանի քաղաքապետարան
	27.01.2023թ.

	
	N 01/11476-23

	Նախագծի վերաբերյալ հայտնում ենք հետևյալը.
1.  Նախագծի 1-ին կետով առաջարկվում է թույլատրել «Հրազդան մարզահամալիր» փակ բաժնետիրական ընկերությանը (այսուհետ՝ Ընկերություն) սեփականության իրավունքով իրեն պատկանող, Երևան քաղաքի Կենտրոն վարչական շրջանի, Հրազդանի կիրճի հ.4 հասցեում գտնվող 39 525 քառ. մետր (անշարժ գույքի սեփականության /օգտագործման/ իրավունքի գրանցման 05.03.2007թ. հ.2242732 վկայական) հողամասից՝ 15 509քմ հողամասը (այսուհետ՝ Հողամաս, մակերեսը կարող է փոփոխվել՝ հիմք ընդունելով Կադաստրի կոմիտեի կողմից տրված Հողամասի առանձնացված իրավունքի պետական գրանցման վկայականում արտացոլված մակերեսը) անհատույց օտարել Հայաստանի Հանրապետությանը՝ ի դեմս Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)՝ Երևան համայնքին նվիրաբերելու «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» համայնքային ոչ առևտրային կազմակերպության (այսուհետ՝ Կազմակերպություն) նոր մարզաբազայի կառուցման նպատակով: 
Այս առումով հայտնում ենք, որ Նախագծում և դրան կից բացակայում են Նախագծում նշված հողամասի անհատականացման վերաբերյալ տվյալները /սխեման/, ուստի, Նախագծում և դրան կից անհրաժեշտ է ներկայացնել նաև հողամասի սխեման:
Միաժամանակ, հայտնում ենք, որ նախկինում Երևանի քաղաքապետարանի կողմից 01/148560-22 գրությամբ Հայաստանի Հանրապետության տարածքային կառավարման և ենթակառուցվածքների նախարարությանը տեղեկացվել է, որ Հրազդանի կիրճի հ.4 հասցեում գտնվող հողամասի փաստացի մակերեսը կազմում է 36604.6քմ՝ անշարժ գույքի սեփականության (օգտագործման) իրավունքի գրանցման 05.03.2007թ. հ.2242732 վկայականում ամրագրված 39525.0քմ մակերեսի փոխարեն, ինչը նախկինում երկրաչափորեն և ներկայումս էլեկտրոնային տարբերակներով հաշվարկների արդյունք է և տրամադրվել է բաժանման սխեման՝ Հրազդանի կիրճի հ.4 հասցեում գտնվող  հողամասի սահմանները՝ 36604.6քմ մակերեսի չափով ճշտելու և 1027.37քմ, 15509.0քմ և 20068.23քմ մակերեսներով 3 առանձին գույքային միավորների բաժանելու վերաբերյալ՝ այն ուսումնասիրելու և համաձայնեցնելու նպատակով:
Նշված գրությանն ի պատասխան Հայաստանի Հանրապետության տարածքային կառավարման և ենթակառուցվածքների նախարարության կողմից ներկայացվել է գրություն՝ համաձայն որի՝ հաշվի առնելով, որ նոր չափագրման արդյունքում առկա է հողամասի ընդհանուր մակերեսի չափի մեծ տարբերություն՝ ներկայացված հատակագծերի վերաբերյալ դիրքորոշում հայտնելու համար անհրաժեշտ է ներկայացնել հողամասի կոորդինատները և հողամասի համապատասխան կողմնային չափերով հատակագիծը, որը, Երևանի քաղաքապետի № 01/151639-22 գրությամբ տրամադրվել է:
Ի պատասխան քննարկվող գրության Հայաստանի Հանրապետության տարածքային կառավարման և ենթակառուցվածքների նախարարության կողմից ներկայացվել է № ԳՍ//35437-2022 գրությունը, որով նշվել է, որ գրությամբ ներկայացված հատակագծում նշված կոորդինատներով որոշված տարածքի և Կադաստրի կոմիտեի կողմից տրամադրված Ազգային գեոպորտալի քարտեզագրական համակարգի տվյալների միջև առկա է գույքի փաստացի սահմանների անհամապատասխանություն, ուստի առաջարկվել է չափագրում իրականացնել և համապատասխանեցնել արդեն իսկ պետական գրանցում ստացած անշարժ գույքի վկայականում նշված չափերին՝ համադրելով փաստացի հողամասի սահմանների հետ, խնդրելով նաև չափագրման աշխատանքներին մասնակից դարձնել «Հրազդան մարզահամալիր» ՓԲԸ-ի ներկայացուցչին:
Ներկայումս կատարվում են Հրազդանի կիրճի հ.4 հողամասի չափագրման աշխատանքներ, որոնց վերաբերյալ դեռևս տեղեկատվություն չի տրամադրվել:
Միաժամանակ հաշվի առնելով, որ «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» ՀՈԱԿ-ի նոր մարզաբազայի կառուցումը անհրաժեշտ է իրականացնել 15.509 քմ մակերեսով հողամասի սահմաններում՝ առաջարկում ենք Նախագծում մարզադպրոցի կառուցման համար առանձնացվող 15.509քմ մակերեսը թողնել անփոփոխ:
2. Նկատի ունենալով Հայաստանի Հանրապետության քաղաքացիական օրենսգրքի 605-րդ հոդվածի կարգավորումները՝ Նախագծի 2-րդ կետի 3-րդ ենթակետի «բ» պարբերությունում առաջարկում ենք նշել ոչ թե Հողամասի նվիրաբերության արժեքի, այլ նվիրաբերվող հողամասի արժեքի մասին:
3. Նախագծի 2-րդ կետի 3-րդ ենթակետի «գ» պարբերությունում «նվիրաբերություն ստացողը պարտավոր է Հայաստանի Հանրապետությանը վերադարձնել նվիրաբերված հողամասը՝ դրա վրա կատարված անբաժանելի և բաժանելի բարելավումների հետ միասին, որոնք փոխհատուցման ենթակա չեն» բառերն անհրաժեշտ է փոխարինել «նվիրաբերություն ստացողը պարտավոր է Հայաստանի Հանրապետությանը վերադարձնել նվիրաբերված հողամասը՝ դրա վրա կատարված անբաժանելի բարելավումների հետ միասին» բառերով:
	1. Ընդունվել է
Գույքի բաժանման ընթացքում կպահպանվի  պահանջվող գույքի մակերեսը։



























































2. Ընդունվել է
Նախագծի 2-րդ կետի 3-րդ ենթակետի «բ» պարբերությունում կատարվել է համապատասխան փոփոխություն։
3. Ընդունվել է
Նախագծի 2-րդ կետի 3-րդ ենթակետի «գ» պարբերությունում կատարվել է համապատասխան փոփոխություն։

	6. ՀՀ վարչապետի աշխատակազմի իրավաբանական վարչություն
	27.02.2023թ.

	
	N 02/16.3/6694-2023

	1. Նախագծի 1-ին կետով նախատեսվում է թույլատրել «Հրազդան մարզահամալիր» փակ բաժնետիրական ընկերությանը սեփականության իրավունքով իրեն պատկանող հողամասից՝ 15.509 քառ. մետր մակերեսով հողամասը, անհատույց օտարել Հայաստանի Հանրապետությանը: Մինչդեռ հարկ է նշել, որ նախագծի նախաբանում բացակայում է այն դրույթը, որի հիման վրա կառավարությունը լիազորվում է գույք օտարելու թույլտվություն տալ:
     2. Նախագծի 1-ին կետով նախատեսվում է պետական սեփականություն հանդիսացող հողամասը նվիրաբերել Երևան համայնքին: Սակայն հարկ է նշել, որ ՀՀ հողային օրենսգրքի 65-րդ հոդվածի 6-րդ մասի համաձայն՝ պետության սեփականություն հանդիսացող հողամասերը կառավարության որոշմամբ (…) նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ ՀՀ կառավարության հավանությանն արժանացած ներդրումային ծրագրեր իրականացնելու նպատակով: Մինչդեռ նախագծում առկա կարգավորումներից պարզ չէ, թե նվիրաբերվող հողամասը նշված ծրագրերից որին է համապատասխանում:
    3. Նախագծով նախատեսվում է, որ նվիրաբերության առարկա հանդիսացող հողամասի մակերեսը կարող է փոփոխվել՝ հիմք ընդունելով Կադաստրի կոմիտեի կողմից տրված հողամասի առանձնացված իրավունքի պետական գրանցման վկայականում արտացոլված մակերեսը: Սակայն հարկ է նշել, որ տվյալ տարածքների մակերեսները պետք է նախապես և հստակ չափագրված լինեն՝ մակերեսների թույլատրելի շեղումները բացառելու նպատակով, քանզի դրանք հիմք են հանդիսանում կառավարության որոշման ընդունման համար:
   4.  Նախագծի 2-րդ կետի 3-րդ ենթակետի «գ» պարբերությամբ նախատեսվում է, որ նվիրաբերության պայմանի խախտման դեպքում Հայաստանի Հանրապետության կառավարության պահանջով նվիրաբերությունը կհամարվի վերացված (…), որտեղ իրավական որոշակիության տեսանկյունից պարզ չէ, թե ինչ է ենթադրում «ՀՀ կառավարության պահանջով» նվիրաբերությունը վերացած համարելը:

	1. Ընդունվել է
Նախագծի 1-ին կետը խմբագրվել է։



2. Ընդունվել է
Հաշվի առնելով, որ ներկայացված Նախագծի համաձայն նախատեսվում է նվիրաբերվող հողամասում կառուցել «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» ՀՈԱԿ-ի նոր մարզաբազա՝ ծրագիրը հանդիսանում է սոցիալական բնույթի։


3. Ընդունվել է 
Նախագծից հանվել է համապատասխան կարգավորումը



4. ՀՀ քաղաքացիական օրենսգրքի 605-րդ հոդվածի 6-րդ մասը սահմանում է, որ  եթե նվիրաբերություն ստացողը նվիրաբերած գույքն օգտագործել է նվիրաբերողի սահմանած նշանակությանն անհամապատասխան, կամ այդ նշանակությունը փոփոխվել է ապա նվիրաբերողը, նրա ժառանգները կամ այլ իրավահաջորդն իրավունք ունեն պահանջել նվիրաբերության վերացում, ուստի ներկայացված դրույթը բխում է նշված կետի պահանջից։



